
॥ શ્રી ગણેશાય નમઃ ॥
॥ શ્રી હરિઃ ॥
     [image: image1.jpg]



“ શ્રી રામકબીર સત્ય છે ”

પૂર્ણિમા વ્રત કથા
સ્યાદલાના
સ્વ. શ્રી સીતારામભાઈ રણછોડભાઈ ભક્તાના
 સ્મર્ણાર્થે
॥ विद्या-मन्दिरकी प्रार्थना ॥
सरस्‍वती नमस्तुभ्यं वरदे कामरूपिणि ।
विद्यारंभं करिष्यामि सिद्धिर्भवतु मे सदा ॥
-
अन्‍नदानं परं दानं विद्या दानम् अतः परम्।
अन्‍नेन क्षणिका तृप्‍ति: यावज्‍जीवञ्‍च विद्यया॥
-
या कुन्देन्दु तुषारहारधवला या शुभ्रवस्त्रावृता
या वीणावरदण्डमण्डितकरा या श्वेतपद्मासना।
या ब्रह्माच्युतशंकरप्रभृतिभिर्देवैः सदा वन्दिता
सा मां पातु सरस्‍वती भगवती निःशेषजाड्यापहा॥
गजाननं भूतगणादिसेवितं कपित्थजम्बूफलचारूभक्षणम् ।
उमासुतं शोकविनाशकारकं नमामि विघ्‍नेश्वरपादपङ्‍कजम् ॥
महालक्ष्मि नमस्तुभ्यं नमस्तुभ्यं सुरेश्‍वरि ।
हरिप्रिये नमस्तुभ्यं नमस्तुभ्यं दयानिधे ॥
सरस्‍वती नमस्तुभ्यं वरदे कामरूपिणि ।
विद्यारंभं करिष्यामि सिद्धिर्भवतु मे सदा ॥

“ શ્રી રામકબીર સત્ય છે ”
પૂર્ણિમા વ્રત કથા
સ્યાદલાના
સ્વ. શ્રી સીતારામભાઈ રણછોડભાઈ ભક્તાના સ્મર્ણાર્થે
તેમની સુપુત્રીઓ તથા પરિવાર તરફથી
સપ્રેમ ભેટ
श्री गणेशाय नम:
अथ संकटनाशन गणेशस्तोत्रम्
नारद उवाच :-
प्रणम्य शिरसा देवं गौरीपुत्रं विनायकम् ।
  भक्तावासं स्मरेन्‍नित्यमायु: कामार्थ सिद्धये ॥१॥
प्रथमं वक्रतुण्डं च एकदन्‍तं द्वितीयकम् ।
  तृतीयं कृष्णपिंगाक्षं गजवक्‍त्रं चतुर्थकम् ॥२॥
लम्बोदरं पंचमं च षष्‍ठं विकटमेव च ।
  सप्‍तमं विघ्‍नाराजं च धूम्रवर्णं तथाऽष्‍टकम् ॥३॥
नवमं भालचन्द्रं च दशमं तु विनायकम् ।
  एकादशं गणपतिं, द्वादशं तु गजाननम् ॥४॥
द्वादशैतानि नामानि त्रिसंध्यं य: पठेन्‍नर: ।
  न च विघ्‍नभयं तस्य सर्व सिद्धिकरं प्रभो ॥५॥
विद्यार्थी लभते विद्यां धनार्थी लभते धनम् ।
  पुत्रार्थी लभते पुत्रान् मोक्षार्थी लभते गतिम् ॥६॥
जपेद् गणपतिस्तोत्रं षड्‍भिर्मासै: फलं लभेत् ।
  संवत्सरेण सिद्धिं च लभते नात्र संशय: ॥७॥
अष्‍टानां ब्राह्मणानाम् च लिखित्‍वा य: समर्पयेत् ।
  तस्य विद्यां भवेत्सर्वा गणेशस्य प्रसादत: ॥८॥
इति श्रीनारदपुराणे संकटनाशन गणपतिस्तोत्रं सम्पूर्णम् ॥
ॐ

અનુક્રમણિકા
1બે બોલ


2પ્રસ્તાવના


3સ્થિતપ્રજ્ઞનાં લક્ષણો ( સાંજની પ્રાર્થના )


6પૂર્ણિમા વ્રત કથા


6-    અધ્યાય પહેલો - વૃદ્ધ વિદ્ધાન


10-    અધ્યાય બીજો – અશોચ સમયનો વ્રત વિવેચના


14-    અધ્યાય ત્રીજો – અશોચ સમયનો વણિકના વૃતાંત


17-    અધ્યાય ચોથો – મહાત્મન તથા દંપતિવૃતનો ફળીઆ


22-    અધ્યાય પાંચમો – પારણાવિધિનું વર્ણન


28પ્રાર્થના


29આંખ મારી ઉધડે ત્યાં નંદલાલા દેખું


30આજે એકાદશી રે... જમવાને વ્હેલા આવો


31શરણે આવ્યો સ્વામી તમારે


32બાપુ સ્મરણ


33મેંતો જપુ સદા તેરા નામ


34સદ્‌ગુરુ સંત કબીર પાયે લાગું


35શાંતિ પાઠ


36હે પરમ જગત ગુરૂ દેવ (પ્રાર્થના)


37સુવિચાર




બે બોલ
 TC  "બે બોલ" સમાજના પુખ્તવયના કોઈપણ ભાઇ બહેનો સ્યાદલાના સ્વ. શ્રી સીતારામભાઇ રણછોડજીને ન ઓળખતા હોઈ એવું હું માનતો નથી.  એમને આ દુનિયામાંથી વિદાય થયાને ભલે વખત વીતી ગયો હોય છતા પણ ગામમાં પ્રવેશ કરતા તેમના રમુજી અને પ્રેમાળ સ્વભાવની યાદ લોકોના સ્મૃતિ પટ પરથી આજે પણ ભુંસાઇ નથી.
સદ્‌ગત સીતારામદાદાના એ ઓટલા પરનો બાંકડો ખાલી હોવા છતા તેઓ આજે પણ લોકોનું સ્વાગત કરવા ત્યાં બેઠા છે, એવો ભાસ થયા કરે છે.  જો કે આપણી વચ્ચે તેઓ નથી પરંતુ તેમના પરિવારને એ સ્વાગતનો વારસો સોંપી જ ગયા છે, એવો મારો જાત અનુભવ છે.
એમના પરિવારે એમની સ્મૃતિમાં પૂર્ણિમા વ્રતકથાની નાનકડી પુસ્તીકા સમાજને અર્પણ કરી ને તેમનું ઋણ અદા કર્યું છે એ આનંદની વાત છે.  પ્રભુ સ્વ. સીતારામદાદાના આત્માને ચીર શાંતિ બક્ષે તેમજ એમના પરિવારના આ કથા છપાવવા ના સ્તુત્ય પગલાને સમાજ આવકારશે તથા કથાના મહિમાને સમજી જીવનમાં ઉતારવાનો નમ્ર પ્રયાસ કરશે એવી આશા રાખું છું.  પ્રભુ સર્વને સદ્‌બુદ્ધિ આપે એજ પ્રાર્થના.
	સ્યાદલા
તા. ૧૧-૩-૧૯૭૫
મહા શિવરાત્રી
	ચંપકલાલ ધી. ભક્ત
તંત્રી
કબીરવાણી, ભક્ત સમાજ


પ્રસ્તાવના

 TC  પ્રસ્તાવના લાંબા સમયથી અમારા સ્વ. પિતાશ્રીના સ્મર્ણાર્થે સમાજ ઉપયોગી અને તેમા પણ ખાસ બહેનોને ઉપયોગી એવી કોઇ ધાર્મિક પુસ્તીકા છપાવી ને વહેંચવી એવું થયા કરતું હતું.

એમના અમર આત્માને યોગ્ય ન્યાય મળે અને એમની ચીર વિદાય તથા રમુજી અને માયાળુ પ્રેમાળ સ્વભાવનું સતત સ્મરણ રહે તે માટે હમોને પૂર્ણિમાં વ્રત કથા છપાવીને સમાજમાં વહેંચી, પિતા માટેનું પુત્રીઓ તરીકેનું ઋણ અદા કરવાની શક્તિ અને પ્રેરણા પ્રભુ પાસે મળી છે.

આ અગાઉ ઘણા ભાઈ બહેનોએ તેમના સ્વજનની સ્મૃતિમાં નાની મોટી જ્ઞાન કે ભક્તિરૂપી પ્રસાદી પુસ્તીકારૂપે બહાર પાડી છે.  અમારી આ નાની પુસ્તીકા પણ અમો સમાજને ચરણે ધરીને અમારા પિતાશ્રીનું ઋણ અદા કરવા ઈચ્છીએ છીએ.  આશા છે, આપ સર્વ અમારી આ નમ્ર ભેટને સહર્ષ સ્વીકારી આભારી કરશોજી.

આ પુસ્તીકા છાપવા માટે શ્રી ચંપકભાઇ તરફથી માર્ગદર્શન મળ્યુ તે બદલ આભાર માનીએ છીએ.  અમારા સ્વ. પિતાશ્રીનો આત્મા જ્યાં હોય ત્યાં શાંતિ મળે એજ પ્રાર્થના સાથે.
લિ. અમો
	સ્વ.
	લક્ષ્મીબહેન રતિલાલભાઈ ભક્ત
	ઓરણા

	ગ. સ.
	શાંતાબહેન ધીરજભાઈ ભક્ત
	ચાસવડ

	ગ. સ.
	સવિતાબહેન રમેશભાઈ ભક્ત
	કપુરા

	અ. સૌ.
	ઉર્મિલાબહેન સન્મુખભાઈ ભક્ત
	પનામા

	સ્વ.
	શારદાબહેન વિરેન્દ્રભાઈ ભક્ત
	સ્યાદલા


સ્થિતપ્રજ્ઞનાં લક્ષણો ( સાંજની પ્રાર્થના )
   TC  "સ્થિતપ્રજ્ઞનાં લક્ષણો ( સાંજની પ્રાર્થના )" સંસ્કૃત શ્લોક –
યં બ્રહ્માવરુણેન્દ્રરૂદ્રમરુતઃ સ્તુવન્તી દિવ્યૈઃ સ્તવૈર્
વેદૈઃ સાંગપદક્રમોપનિષદૈર્ ગાયન્તિ યં સામગાઃ ।
ધ્યાનાવસ્થિતતદ્‌ગતેન મનસા પશ્યત્નિ યં યોગિનો
યસ્યાન્તં ન વિદુઃ સુરાસુરગણા દેવાય તસ્મૈ નમઃ ।।
  વંદના –
જેને દિવ્ય સ્તવો વડે સ્તવી રહ્યાં, સૂર્યાગ્નિ વા વાદળાં
જેના મંત્ર, પુરાણ, શાસ્ત્ર ભજનો, ગાયે ૠષિ વ્યાકુળાં;
યોગી ધ્યાન ધરી જ, સંયમ કરી, જેની કરે ઝંખના
જેનો પાર ન કોઈયે લહી શક્યા, તે દેવને વંદના.

  શ્રી અર્જુન બોલ્યાઃ
સમાધિમાં સ્થિતપ્રજ્ઞ જાણવો કેમ, કેશવ?
  બોલે, રહે, ફરે કેમ, મુનિ જે સ્થિર બુદ્ધિનો.  ૧
  શ્રી ભગવાન બોલ્યાઃ
મનની કામના સર્વે છોડીને, આત્મામાં જ જે,
  રહે સંતુષ્ટ આત્માથી, તે સ્થિતપ્રજ્ઞ જાણવો.  ૨
દુઃખે ઉદ્વેગનાં ચિત્તે, સુખોની ઝંખના ગઈ,
  ગયા રાગ, ભય, ક્રોધ, મુનિ તે સ્થિર બુદ્ધિનો.  3
આસક્ત નહિ જે ક્યાંય, મળ્યે કાંઈ શુભાશુભ,
  ન કરે હર્ષ કે દ્વેષ, તેની પ્રજ્ઞા થઈ સ્થિર.  ૪
કાચબો જેમ અંગોને, તેમ જે વિષયો થકી,
  સંકેલે ઈન્દ્રિયો પૂર્ણ, તેની પ્રજ્ઞા થઈ સ્થિર.  ૫
નિરાહારી શરીરિનાં, ટળે છે વિષયો છતાં,
  રસ રહી જતો તેમાં, તે ટળે પેખતાં પરમ.  ૬
પ્રયત્નમાં રહે તોયે, શાણા યે નર ના હરે,
  મનને ઈન્દ્રિયો મસ્ત, વેગથી વિષયો ભણી.  ૭
યોગથી તે વશે રાખી, રહેવું મત્ પરાયણ,
  ઈન્દ્રિયો સંયમે જેની, તેની પ્રજ્ઞા થઈ સ્થિર.  ૮
વિષયોનું રહે ધ્યાન, તેમાં આસક્તિ ઊપજે,
  જન્મે આસક્તિથી કામ, કામથી ક્રોધ નીપજે.  ૯
ક્રોધથી મૂઢતા આવે, મૂઢતા સ્મૃતિને હરે,
  સ્મૃતિ લોપે બુદ્ધિ નાશ, બુદ્ધિનાશે વિનાશ છે.  ૧૦
રાગને દ્વેષ છુટેલી, ઈન્દ્રિયો વિષયો ગ્રહે,
  વશેન્દ્રિય સ્થિરાત્મા જે, તે પામે છે પ્રસન્નતા.  ૧૧
પામ્યે પ્રસન્નતા તેનાં દુઃખો, સૌ નાશ પામતાં,
  પામ્યો પ્રસન્નતા તેની બુદ્ધિ શીઘ્ર બને સ્થિર.  ૧૨
અયોગીને નથી બુદ્ધિ, અયોગીને ન ભાવના,
  ન ભાવ હીનને શાંતિ, સુખ ક્યાંથી અશાંતને.  ૧૩
ઈન્દ્રિયો વિષયે દોડે, તે પૂંઠે જે વહે મન,
  દેહીની તે હરે બુદ્ધિ, જેમ વા નાવને જળે.  ૧૪
તેથી જેણે બધી રીતે, રક્ષેલી વિષયો થકી,
  ઈન્દ્રિયો નિગ્રહે રાખી, તેની પ્રજ્ઞા થઈ સ્થિર.  ૧૫ 
નિશા જે સર્વ ભૂતોની, તેમાં જાગ્રત સંયમી,
  જેમાં જાગે બધાં ભૂતો, તે જ્ઞાની મુનિની નિશા.  ૧૬
  સદા ભરાતા અચલ પ્રતિષ્ઠ,
    સમુદ્રમાં નીર બધાં પ્રવેશે,
  જેમાં પ્રવેશે સહુ કામ તેમ,
    તે શાંતિ પામે નહિ કામ કામી.  ૧૭
છોડીને કામના સર્વે, ફરે જે નર નિઃસ્પૃહ;
  અહંતા મમતા મૂકી, તે પામે શાંતિ ભારત.  ૧૮
આ છે બ્રહ્મ દશા એને, પામ્યે ના મોહમાં પડે,
  અંત કાળેય તે રાખી, બ્રહ્મ નિર્વાણ મેળવે.  ૧૯
  ત્વમેવ માતા ચ પિતા ત્વમેવ,
    ત્વમેવ બંધુશ્ચ સખા ત્વમેવ;
  ત્વમેવ વિદ્યા, દ્રવિણં ત્વમેવ,
    ત્વમેવ સર્વમ મમ દેવ દેવ.
  અસત્યો માંહેથી પ્રભુ, પરમ સત્યે તું લઈ જા,
    ઉંડા અંધારેથી પ્રભુ, પરમ તેજે તું લઈ જા,
  મહા મૃત્યુમાંથી અમૃત સમીપે નાથ તું લઈ જા,
    તું હીણો હું છું તો, તુજ દરશનાં દાન દઈજા.
  ૐ અસતો મા સદ્ ગમય ।
  તમસો મા જ્યોતિર્ગમય ।
  મૃત્યોર્ માઽમૃતં ગમય ॥


ૐ
શ્રી ગણેશાય નમઃ
શ્રી રામકબીર સત્ય છે.
પૂર્ણિમા વ્રત કથા
 TC  "પૂર્ણિમા વ્રત કથા" સત્ય પુરુષાયએ નમઃ
સત સુકૃતા નમઃ
કબીર નામ દેવકી જે
મંગલાચરણ
સદ્‌ગુરૂ દેવકી જે
સદ્‌ગુરૂના પાવન ચરણ કમળોમાં ભક્તિપુર્વક હું મારૂં મસ્તક નમાવું છું.
કે જેની પરમ કૃપા વડે મારા અંતરમાં પૂર્ણિમા વ્રત કથા વક્તા તેમજ શ્રોતાઓને સર્વદા સુખદાયી નીવડો.
અધ્યાય પહેલો - વૃદ્ધ વિદ્ધાન
 TC  "-    અધ્યાય પહેલો - વૃદ્ધ વિદ્ધાન" કબીર નામ દેવકી જે
પુનમ મહાત્માકી જે

પહેલા એક વખતે બાંધવ ગઢ નામની નગરીમાં વૈશ્ય ફુલ ભુષણ સુપ્રસિદ્ધ ગુરૂ ધની ધર્મદાસજી સાહેબ સદ્‌ગુરૂ કબીર સાહેબને પ્રાર્થના કરી પુછવા લાગ્યાં.  ધર્મદાસજી બોલ્યા, હે સાહેબ! જ્યારે હું અચેતન અવસ્થામાં હતો અર્થાત આત્માજ્ઞાન અને આપના પાવન શરણથી વંચીત હતો, ત્યારે દરેક મહિને નિયમ પુર્વક નિશ્રિત વ્રત જરૂર કરતો હતો.  હવે આપ જેવા સમર્થ સદ્‌ગુરૂની પાવન શરણા ગતિને પામી, એ સંબધમાં આપનો શો નિર્ણય છે તે જાણવાની જીજ્ઞાષા રાખું છું.

આ ઘોળ કળિકાળમાં કયા વ્રતનું આચરણ કરવું યોગ્ય છે.  તે આપ કૃપાળુ સદ્‌ગુરૂ મુજ દાસ ઉપર કૃપા કરી કહો.  હું આપને શરણે છું.  અને આપ શરણાગતની રક્ષા કરનારા છો.  સદ્‌ગુરૂ કબીર સાહેબ બોલ્યા હે ધર્મદાસજી સૃષ્ટિના આરંભકાળમાં સત્ય લોકમાં સત્ય પુરૂષે વ્રતના સંબંધમાં જે નિર્ણય કરી રાખ્યો છે તે સત્ય પુરૂષોના નિજ મત પ્રમાણે એક અલૌકિક વ્રત હું તમને કહું છું.  હે ધર્મદાસજી પૂર્ણિમા નામનું આ એકજ વ્રત તમે વિવેક પૂર્ણ ધારણ કરો જેના પ્રભાવે મનુષ્ય મૃત્યુને જીતી લઇ અમર પદને પામે છે.  હે ધર્મદાસજી!  સત્ય પુરૂષે દયાળુ થઇ આ પુનમનું વ્રત મને અર્પણ કર્યુ અને જીવોના કલ્યાણ સારૂ તે મેં બે હાથ જોડી અને મસ્તક નમાવી સ્વીકારી લીધું.  આ પૂર્ણિમા વ્રત બધાં વ્રતોમાં આદિ એટલે પહેલુ સનાતન અને નિયમ પૂર્વક ધારણ કરવાથી પાપ કર્મનું વિનાશક અને જન્મ મરણથી બચાવી લે છે.  સદ્‌ગુરૂના મુખાર્વિન્દથી પૂર્ણિમા નામના વ્રતનો મહિમા સાંભળી સદ્‌ગુરૂના ચરણોમાં બંદગી કરી બંને હાથ જોડી ધર્મદાસજી સાહેબ પુછવા લાગ્યા.  ધર્મદાસજી બોલ્યા હે સદ્‌ગુરૂ આ પૂર્ણિમા વ્રત કથા કઇ વિધિથી કરવું જોઈએ કે જેથી માણસે તેના પુરેપૂરા રૂપને મેળવી શકે તે આપ મને વિસ્તાર પૂર્વક કહો.  સદ્‌ગુરૂ સાહેબ બોલ્યા!  હે ધર્મદાસજી આ વ્રત આચરવાની વિધિ છે, તે સમસ્ત હું તમને કહી સંભળાવું છું.  જેથી ઉપાસકોને મન વાંચીત ફળ પ્રાપ્ત થઈ શકે.  પૂર્ણિમાનુ વ્રત કરનાર હંસજનોએ પૂર્ણિમાના રોજ કામ, કોધ્ર, મદ, લોભ, ઈર્ષા ઉપર કાબુ મેળવવો તેમજ નિંદાને સર્વ પ્રકારે ભુલી જવી.  આશા, તૃષ્ણા, મમતા અને કુકર્મોનો ત્યાગ કરી સત્ય નામકા સ્મરણમાં તથા સદ્‌ગુરૂના ચરણના ધ્યાનમાં નિમગ્ન રહેવું જેથી અમર પદની પ્રાપ્તિ થાય છે.  વ્રત આચરનાર હંસોએ સદ્‌ગુરૂના સ્મરણમાં તત્પર બની પુનમની રાત્રે જાગરણ કરવું અને મંગળ શબ્દોના ગીત તથા નૃત્યાદી વડે સદ્‌ગુરૂના ગુણ વિસ્તારપૂર્વક ગાવા.  આ પ્રમાણે રાત્રીના ચારે પહોરે જાગરણ વ્રત કરનાર આ લોકમાં ધન ધાન્યથી સમૃદ્ધ બની અંતે સત્ય લોકનો અધિકારી બને છે.  આખી રાત જાગરણ ન થઈ શકે તો અર્ધી રાત સૂધી તો જરૂર જાગરણ કરવું.  અર્ધી રાત પણ ન થઈ શકે તો એક પહોર (3 કલાક) સુધી જાગતા રહેવું.  પરંતુ રાતની અર્ધી પળ પણ સુમરન ધ્યાન વગર જવા ન દેવી.  હે ધર્મદાસજી! જાગરણ સિવાય વ્રતની સફળતા નથી.  તેથી જાગરણની ખાસ જરૂર છે.  જાગરણમા વ્રત કરનારે સદ્‌ગુરૂના ગુણ ગાવા તથા તેની કથા સાંભળવી પરંતુ પાસા શેંતરંજ પાના વિગેરે રમવા નહિ.  તેમજ કંઇ પણ પ્રકારનું અશ્લિલ આચરણ બોલવું નહિ.  વ્રત કરનારે પુનમને આગલે દિવસે એક વખત ભોજન કરવું.  અર્થાત ચૌદશની પુનમ હોય તો તેરસના રોજે અને પુનમની પુનમ હોય તો ચૌદશના રોજે એક વખત જમવું, સાંજ સવાર ભોજન લેવું નહિ.  જેથી પુનમના અપવાસના દિવસે ઇન્દ્રિયો તથા મન શરીર હલકા રહે અને સતગુણી બની રહે.  પુનમના રોજ સંયમ સાથે પ્રેમપુર્વક સદ્‌ગુરૂના ભજન ધ્યાનમાં લયલીન રહેવું.  પુનમના રોજ સવારમાં સ્નાન વિગેરેથી પરવારી સ્વચ્છ અને સાત્વીક સફેદ વસ્ત્રો ધારણ કરવા અને આઠ પહોર એટલે ચોવીસ કલાક અવધુત સમાન નિર્મોહવૃતિ ઉપરાંત અને ઉદાસીન ભાવે વર્તવું.  તે સાથે વ્રત કરનારે નિષ્કપટ ભાવ સત્ય બોલનાર તથા નિર્મોહ બની સત્ય નામના સુમરણમા બધો સમય ગાળવો.   આવી રીતે શુદ્ધ અંતઃકરણથી વ્રત કરનાર એકવાર જો સત કબીરના નામનો ઉચ્ચાર કરે તો તે નિઃસંદેહ યમના ફંદાઓમાંથી બચી જાય છે.  પરંતુ ખાસ ધ્યાનમાં રાખવું કે હંમેશા પોતાની અંતરની દ્રષ્ટિ વડે કબીર સાહેબના સ્વરૂપના દર્શન કરતાં રહેવું.  હે ધર્મદાસજી જેની જીભ સત નામના સુમરણમાં સદા જાગૃત રહેલી છે તેવા જનો વૃતિ કહેવાય છે.  વ્રત કરનાર હંસજનોએ પુનમના રોજે કોઇનું એઠું તેમજ કોઇને ઘેર ભોજન કરવા જવું નહિ.  અને સેવા ભક્તિમાં લાગેલા રહેવું.  પુનમના દિવસે ઇંદ્રિયોનો નિગ્રહ કરી અતિથિ સેવામાં લાગેલા રહેવું.  આવા પ્રકારની ઉત્તમ રહેણી કરવા વાળો હંસજન અમરાપુરીને પામેલો છે.  અર્થાત આવા હંસાત્મા જીવન મુક્ત છે એમ જાણવું.  હે ધર્મદાસજી ઉપરની વિધિ પ્રમાણે દરેક મહિનાની પૂર્ણિમાનું વ્રત કરવું.  પુનમ સિવાયનું બીજુ કોઈપણ વ્રત ભવ (જન્મ મરણના) ફંદામાંથી બચાવનાર નથી.  જે વિવેકી મનુષ્ય પોતે આ ઉત્તમ વ્રતનું આચરણ કરી બીજાઓને પણ વ્રત કરવાની પ્રેરણા આપશે તે ઉત્તમ ગતિને પામશે એ મારો દૃઢ મત છે.

હે ધર્મદાસજી! સત્ય કબીર સાહેબના અનુગામીઓ (કબીરપંથીઓ)  એ તો અવશ્ય અખંડ રીતે પુનમના વ્રતનું આચરણ કરવું જરૂરી છે.  આ પ્રમાણે પરમહંસ ગીતાનો કબીર સાહેબ અને ધની ધર્મદાસજી સાહેબના સંવાદનો પુનમ વ્રત કથાનો વૃદ્ધ વિદ્ધાન નામનો પહેલો અધ્યાય પૂરો થયો.
સત્ય કબીર સાહેબકી જય.  ૐ
અધ્યાય બીજો – અશોચ સમયનો વ્રત વિવેચના
સદ્‌ગુરૂ TC  "-    અધ્યાય બીજો – અશોચ સમયનો વ્રત વિવેચના" ના મુખારવિન્દથી વ્રત નિરંતર વચમાં ખંડિત થયા સિવાય અખંડ રીતે કરવું જોઇએ એવી આજ્ઞા સાંભળી ગુરૂ ધનીધર્મદાસજી સાહેબને પુછવા લાગ્યા.  ધર્મદાસજી સાહેબ બોલ્યા હે દયાસિંધુ આપે જે અખંડ રીતે વ્રતનું પાલન કરવાની આજ્ઞા કરી તો એ સંબંધી લોક હિતાર્થે મારે કંઇક વિશેષ પુછવાની જીજ્ઞાસા છે તેથી પૂછુ છું.  હે સાહેબ દુઃખ શોક નાના પ્રકારના વ્યાધિઓથી પરિપૂર્ણ તેમજ નાશવાન એવા આ સંસારમાં રહી નીરંતર અખંડરીતે વ્રતનું પાલન કેવી રીતે થઈ શકે.  હે સદ્‌ગુરૂ જો આ શોચ દશામાં (સુતક)માં પુનમની તીથી આવી જાય તો તે દિવસે વ્રત કેવી રીતે થઇ શકે એ બાબતમાં નિર્ણય દર્શાવો.  સદ્‌ગુરૂ કબીર સાહેબ બોલ્યા હે ધર્મદાસજી જે તમે આ શોચ દશામાં આવેલા પુનમ વ્રત માટે નિર્ણય પુછયો છે તો એ સંબંધી તમને એક પ્રાચીન ઇતિહાસ કહી સંભળાવું છું, તે સાંભળો.  પહેલા કોઈ એક નગરમાં ધન ધાન્યથી રહીત એક વાણીયો સદ્‌ગુરૂનો દાસ (ભક્ત) રહેતો હતો તેની સ્ત્રી ઘણીજ સાધ્વી અને પતિવૃતા હતી.  તેને કાંઇ સંતાન ન હતું.  તે બંને દંપતિ નિયમ પુર્વક પુનમના વ્રતના પ્રભાવે સાધ્વી શુભ લક્ષણો વડે શોભાયમાન ગર્ભને ધારણ કરી પોતાના ઘરની શોભા વધારવા લાગી.  એનો પતિ વેપાર અંગે કંઈક દૂર દેશાવર ગયો હતો.  આવા સમયમાં સુમુખીએ પૂનેમના રોજ શુભ મુર્હતમાં એક સુંદર પુત્રને જન્મ આપ્યો.  આ શુભ સમાચાર સાંભળતા જ આડોશી-પાડોશીની સ્ત્રીઓ ત્યાં આવી ભેગી થઈ, અને આનંદથી પુત્ર પ્રાપ્તીની વધાઇમાં મંગળ ગીત ગાવા લાગી.  સ્ત્રીઓએ તે સમયે કરવો બધો ઉચીત વીધી પૂરો કર્યો અને પ્રસુતા સ્ત્રીને ભોજન આપવાનો પ્રબંધ કરવા લાગી.  સ્ત્રીઓને ભોજન માટેની તૈયારી કરતી જોઇને પુત્રની માતા તે દિવસના પુનેમના વ્રતને યાદ કરી કહેવા લાગી.  પુત્રની માતા બોલી હે બ્હેનો આંજે હું કોઇપણ રીતે અન્ન લઈ શકીશ નહિ.  કારણ કે આજે મારે પુનમનું વ્રત છે તે સતત એક સરખી રીતે ખંડિત થયા વગર આજ સુધી હું કરતી આવી છું.  આવી રીતે વૃદ્ધિ પામેલા મારા વ્રતને હું કેવળ પુત્રને માટે છોડીશ નહિ.  ભલે પછી મારો કે મારા પુત્રનો દેહપાત થાય.  આજનો દિવસ ઘણોજ પુણ્યશાળી છે.  કે આજેજ અત્યંત પવિત્ર પુનેમ તીથી આવી છે.  એટલા માટે હે પૂણ્યવાન બ્હેનો આજે હું મનોયોગ પૂર્વક આ ઉત્તમ વ્રતનું પાલન કરીશ.  હે બ્હેનો પુનેમના રોજનો વ્રત કરનાર સ્ત્રી કે પુરૂષ અન્નહારનો વિચાર સરખોએ કરવો ન જોઇએ અને પવિત્ર થઇ સત્ય તેમજ સદ્‌ગુરૂના નામનો નિરંતર જાપ કરવો જોઇએ.  સંધ્યાકાળે પુર્ણચંદ્રના દર્શન કર્યા પછી વ્રત કરનારે વ્રતની સમાપ્તી માટે પુર્ણ વીધી કરવી.  હે ધર્મદાસજી ઉપર પ્રમાણે પ્રસુતાનું કથન સાંભળી સ્ત્રીઓ તેને કહેવા લાગી.  સ્ત્રીઓ બોલી હે મંદભાગીની આ શું બોલી રહી છે.  આ અસુચી સુતકની દશામાં વ્રત કેવી રીતે થઈ શકે.  અશોચ દશામાં ઉપવાસ વિગેરે કેવી રીતે થઇ શકે.  ઉપવાસ અને શુભ કાર્યો નહિ કરવા જોઇએ આ લોકરીતનું ઉલંઘન કરવા કેમ તત્પર થઈ છે.   એ વિવેકવાળી સુભાગી બીજી પુનેમ આવે ત્યારે તારે વ્રત કરી લેવું કે જ્યારે તું આ અશોચમાંથી પણ નીકળી જઇશ.  આ પુત્રરૂપી માંસપીંડ બહાર આવવાથી તારૂં પેટ ખાલી પડી ગયું છે.  તે જો જલ્દીથી અન્નપૂર્ણ નહિ કરવામાં આવશે તો તારૂં મરણ થશે.  અર્થાત આ વખતે ખોરાક લેવો જરૂરી છે, માટે બીજી બધી વાતો પડતી મૂકી ખોરાક લેવાનું કબુલ કર.  એટલા માટે કે સુમુખી તું તારા આ બાળકની હીત ખાતર પોતાના શરીરને દૃઢ રાખવા માટે તારે યોગ્ય ભોજન બનાવરાવ.  આ પ્રમાણે એ સ્ત્રીઓને સાંભળી દૃઢ વ્રતવાળી પુત્રની માતા પોતાની સંભાળ રાખતી રહી અને શુભ વચન કહેવા લાગી.  પુત્રની માતા બોલી હે બ્હેનો અશોચમાં વ્રત નહિ કરવું જોઇએ એ તમારી વાત મને સર્વ રીતે માન્ય છે.  પરંતુ આ અશોચના નિર્ણય સંબંધે હું તમને એક વાત પૂછું છું.  તો તમે બતાવી શકો છો કે શરીર તથા આત્મા આ બંનેમાં શુદ્ધ કોણ છે અને અશુદ્ધ કોણ છે.  તત્વ દર્શી મહાત્માઓ તો પુરાતન આત્માને સર્વ અવસ્થાઓમાં શુદ્ધ જ બતાવે છે.  એટલું નહિ પરંતુ વેદ તથા શાસ્ત્રોમાં પણ આત્માને શુદ્ધ જ બતાવેલો સાંભળવામા આવ્યો છે.  હવે રહ્યો દેહ તે તો મળ, મુત્ર, માંસ, રૂધીર, હાડકા, ચામડાં વિગેરે અસુચી અશુદ્ધ પદાર્થોના સમુહરૂપે તેમજ નવે દ્વારાએ સર્વદા દુર્ગન્ધી પૂર્ણ હોવાને કારણે તેમાં કેવી રીતે અને કયા પ્રકારની શુદ્ધતા રહી શકે છે.   એટલા માટે હે સખીઓ! જેના ભાવ (અંતઃકરણ) શુદ્ધ છે તે હંમેશા શુદ્ધ જ છે, તેથી હે બ્હેનો દેહ અશુદ્ધ છે તો પણ મારો આંતરીક ભાવ તો સર્વદા શુદ્ધ જ છે.  જરા બતાવો તો ખરા કે જો કદાચ અસુચી પણામાં દેહ છૂટી જાય તો આ જીવની કેવી દશા થાય.  શુદ્ધ આચરણ વીના આ આત્મા ક્યાં જઇને વાસ કરશે વળી તમે અન્ન નહિ લેવાથી મોટા સંકટની વાત કરો છો તો તેટલા સારૂં જલ્દીથી અન્ન, જળ લેવાનો આગ્રહ કરો છો, તો બ્હેનો સાંભળો સુખમાં તો સૌ કોઈ ધર્મચરણમાં તત્પરતા બતાવે છે પરંતુ તે જીવોને જ ધન્યવાદ છે કે જેઓ અત્યંત સંકટમાં આવી પડયા છતાં પણ પોતાનું વ્રત છોડવા કદી પણ તૈયાર થતાં નથી, આજે પુનમના દિવસે જ પુત્ર રત્નની પ્રાપ્તી થઈ છે તે મને શત્રુ જેવી લાગે છે.  એટલા માટે એની ખાતર જ હું મારૂં પોતાનું અખંડ વ્રત કદી પણ ખંડિત થવા દઈશ નહિ.  મારી આ ઈચ્છા સદ્‌ગુરૂ પુર્ણ કરવાવાળા છે, સાંભળો જો કે આજે પુનેમ છે.  તેથી મન લગાડી હું વ્રત કરીશ.  અકાળ વૃથા હું મારા નિયમનું ઉલંઘન કરીશ નહિ.  હર હંમેશથી મારૂં આ પુનમનું વ્રત અખંડ ચાલતું આવ્યું છે.  હે સુકેશી! બ્હેનો સદ્‌ગુરૂ પ્રત્યેના આ અખંડ પ્રેમને હું એકાએક વચમાં કેવી રીતે છોડી શકું વળી તમારા કહેવા માત્રથી ભક્તિ મુક્તિ બંનેને આપનાર તથા કેટલાએ વર્ષોથી નિરંતર એક સરખી રીતે વચમાં ખંડિત થયા સિવાય ચાલતું આવેલું આવું ઉત્તમ વ્રત હું કેમ કરી છોડી શકું.  હે બ્હેનો તમે તો આ ઘણી નસારી મતી સુઝારી કે જે મને સીધી નરકમાં ઘસડી જાય.  હું તમારા કથન કદી પણ માનીશ નહિ.  સદ્‌ગુરૂ મારી સહાયતા કરશે.  આ પ્રમાણે સદ્‌ગુરૂ કબીર ધની ધર્મદાસજી સાહેબનો કથાનો પૂર્ણિમા વ્રત કથાનો અશોચ સમયનો વ્રત વિવેચના નામનો અધ્યાય બીજો પૂરો થયો.
બોલો કબીર સાહેબકી જય.
ૐ
અધ્યાય ત્રીજો – અશોચ સમયનો વણિકના વૃતાંત
 TC  "-    અધ્યાય ત્રીજો – અશોચ સમયનો વણિકના વૃતાંત" આ પ્રમાણેની વાર્તાલાપમાં જ સૂર્ય ભગવાન અસ્થાચળની આડમાં પહોચી ગયાં.  અને સોળે કલાપૂર્ણ ચંદ્રનો ઉદય થયો.  તેમજ પતિવૃતાનું વ્રત પણ પુરૂં થયું.  તે વખતે પુત્રની માતાએ પૂજાની સામગ્રી તૈયાર કરવાનું સખીઓને જણાવ્યું.  સ્વચ્છ પાત્ર થાળ વિગેરેમાં નાળીયેર વિગેરે શુદ્ધ પુજનની સામગ્રી મુકાવી વ્રતમાં નિષ્ઠાવાળી પુત્રની માતા સદ્‌ગુરૂના ધ્યાનમાં નિમગ્ર બની.  હે ધર્મદાસજી તેજ શુભ અવસરે ઘરની બહાર દ્વાર આગળ બે સંતો આવી ઉભા રહ્યા, અને તેમણે મોટા સ્વરે સત્ય કબીરનો ઉચ્ચાર કર્યો.  હર હંમેશનો પરીચીત સત્ય કબીર શબ્દ સાંભળતા જ પતિપરાયણ અને ધર્મપરાયણ પુત્રની માતા તરત જ પથારીમાંથી ઉભી થઈ ગઈ અને પોતાની સખીઓને સંતોનો સત્કાર કરવાનું કહેવા લાગી.  સંતોને ઘરમાં બોલાવી તેમજ સુંદર આસન બીછાવી અપાવીને બેસાડ્યા પછી પુત્રની માતાએ સંતોની સન્મુખ આવી બંદગી ભાવ કર્યો.  બંને સંતોનું ચરણામૃત લેવડાવી સાધ્વીએ પોતે ચરણામૃત લીધું અને બાકીનું ઘરમાં છંટાવી દીધું.  સદ્‌ગુરૂના પ્રેમમાં તલ્લીન બનેલી પુત્રની માતા વારંવાર સંતોને બંદગીભાવ કરી કહેવા લાગી આજે મારૂ વ્રત પરિપૂર્ણ થયું વળી સંતોના દર્શનનો અપૂર્વ લાભ મળ્યો.  આ પ્રમાણે પુત્રની આશા છોડીને તે પતિવ્રતા સંતોની સન્મુખ બેસી રહી.  અને બંને મહાત્માઓ નિજ સ્વરૂપમાં સ્થિતિ કરી સત્ય પુરૂષનાં ધ્યાનમાં લીન થયાં.  હે ધર્મદાસજી વ્રતમાં નીષ્ઠાવાન તેનો પતિ પણ ઘણું દ્રવ્ય તેમજ અનેક પ્રકારના રત્નો વિગેરે લઇ વેપારમાંથી તેજ વખતે ઘેર પાછો આવ્યો. વ્રતનિષ્ઠા વણિક સંતોને જોઇ ઘણો પ્રસન્ન થયો અને પોતાના ઘરને ધન્ય માનવા લાગ્યો.  સંતોને બંદગી ભાવ કરી તે પણ તેઓની સન્મુખ બેસી ગયો.  તે આખી રાત્રી તેમણે આવી રીતે સદ્‌ગુરૂના ભજન ધ્યાનમાંજ ગાળી.  સવારે પુત્રની માતાએ પોતાની સખીઓની સાથે રસોઈ તૈયાર કરવા લાગી.  ધ્રુત પક્વ (પૂરી) વિગેરે મિષ્ટાન શીરો વિગેરે તેમજ ખીર વિગેરે પકવાન તૈયાર કરવામાં આવ્યા.  રસોઇ તૈયાર થતાં ભક્તે હાથ જોડી સંતોને પ્રાર્થના કરી કે સાહેબ રસોઇ તૈયાર છે અને પારસ કરવા માટે આજ્ઞા મેળવી ત્યાર પછી સખીઓએ તૈયાર કરેલા સુંદર થાળ સંતો પરમપુરૂષ પરમાત્માને અર્પણ કરવા લાગ્યા.  મૃદંગ શંખ મંજીરા વિગેરે વાંજીત્રો સાથે અર્પણ શબ્દ બોલી સત્ય પુરૂષને ભોગધરાવવામાં આવ્યો.  ત્યાર બાદ ઘણા પ્રેમ પૂર્વક વ્રત કરનાર ભક્તે બંને સંતોને પ્રસાદ લેવડાવ્યા.  પછી તેમના થાળનો બચેલો અમૃત પ્રસાદ સ્વાહાર કર્યો.  વ્રતવાળી પુત્રની માતાએ પણ સંતોનો શેષ પ્રસાદ ગ્રહણ કરી વ્રતનું પારણું કર્યું.  ત્યાર પછી સંતજનોએ ભોજનથી પરવારી સહિત પ્રાર્થના સાથે સત્ય પુરૂષ પરમાત્માના સ્મરણ ભજનમાં ફરીથી લવલીન થયાં.  હે ધર્મદાસજી તે બંને પતિ પત્નિના શુદ્ધભાવને જોઇ દયાનીધી સત્ય પુરૂષ અત્યંત પ્રસન્ન થયાં અને પુત્રની માતાના સમગ્ર દૈહીક કષ્ટો દૂર કર્યા.  તે બંને વતી સ્ત્રી પુરૂષની ભૌતિક તથા દૈહીક બધી પીડાઓ સમૂળ નષ્ટ થઇ ગઈ અને પુનમ વ્રતના પ્રભાવે તેમનું ઘર ધન ધાન્યથી તથા જનગણથી પૂર્ણ બન્યું.  આ પ્રમાણે પુત્ર સહીત બંને સ્ત્રી પુરૂષ આ લોકના સમગ્ર સુખોનો ઉપભોગ કરી પોતપોતાના શરીરનો અંત થતાં સંત લોકવાસી થયા.  એટલા માટે હે ધર્મદાસજી જે સદ્‌ગુરૂનો દાસ ભક્ત હંસ છે તે હંમેશા શુદ્ધ અંતઃકરણવાળો હોય છે.  કેમકે જે કાંઇ અશુદ્ધપણું હોય છે તે બધુ સદ્‌ગુરૂનો ઉપદેશ ગ્રહણ કરતી વખતે તૃણાપર્ણ સંસ્કારવેળા એજ દુર થઈ જાય છે.  હે ધર્મદાસજી! આ પ્રમાણે સદ્‌ગુરૂની સદ્‌ભાવનાથી આરાધના નિસ્પૃહ ભક્તજનો આ પૃથ્વી પર ખરેખરા દુર્લભ હોય છે.  એમ તો ભાદરવા મહિનામાં ઘણી નાની નાની નદીઓ જળથી ભરપુર થઈ ઘણા વેગથી વહેતી હોય છે. પરંતુ વખાણવા લાયક તો તેજ નદી કે જે ભર ઉનાળામાં પ્રબર તાપમાં પણ સુકાઇ જતી નથી.  હે વણીક શ્રેષ્ઠ ધર્મદાસજી! આ પ્રમાણે જે સહન શક્તિવાળો સજ્જન ભક્ત અનેક સંકટોનો સામનો કરતો રહી પોતાના ધર્મ ઉપર દૃઢ કાયમ રહે છે તો જન્મ મરણના ભયમાંથી આજથીજ મુક્ત છે.  એમ જાણવું.  ક્ષમારૂપી ખેતરમાં ભક્તિરૂપી સત્ય સનાતન બીજ વાવવું.  અર્થાત અનેક સંકટો આવવા છતાં પણ ક્ષમા વડે તેમનો સામનો કરતા રહી ભક્તિની ટેક ઉપર આસર રહેવું.  ભલે પછી સમય મળતા આખુ બ્રહ્માંડ કેમના સુકાઈ જાય પરતું ભક્તરૂપ બીજ કદી પણ નષ્ટ થતું નથી.  હે ધર્મદાસજી મેં તમને આ વ્રત કરનાર સ્ત્રી પુરૂષનો ઉત્તમ પ્રાચીન ઇતિહાસ કહી સંભળાવ્યો હવે આગળ ઉપર જે કાંઇ શંકા હોય તે જણાવો તેનું પણ સમાધાન કરીશ.  સંસારમાં જે કોઈ સજ્જન ભક્તિપૂર્વક આ પવિત્ર ઇતિહાસને સાંભળશે તેઓ નિઃસંદેહ સંપત્તિ ધનધાન્યથી તેમજ સંતતિ વડે સંપન્ન થશે.  આ પ્રમાણેનો સદ્‌ગુરૂ કબીર ધની ધર્મદાસ સાહેબનો પૂર્ણિમા વ્રત નામનો અશોચ સમયનો વણિકના વૃતાંતનો ત્રીજો અધ્યાય પૂરો થયો.
શ્રી સદ્‌ગુરૂ દેવકી જય.  પુનમ મહાત્મય કી જય.  ૐ
અધ્યાય ચોથો – મહાત્મન તથા દંપતિવૃતનો ફળીઆ
સદ્‌ગુરૂ TC  "-    અધ્યાય ચોથો – મહાત્મન તથા દંપતિવૃતનો ફળીઆ" ના પૂર્વોક્ત વચનામૃતનું શ્રવણ કરી ધર્મદાસજી અત્યંત ખુશી થયા અને ચરણોમાં મસ્તક નમાવી આનંદથી ગદ્‌ગદ્ બની કહેવા લાગ્યા.  ધર્મદાસજી બોલ્યા હે સ્વામી આપની દયાથી હું વ્રતનું રહસ્ય જાણી શક્યો.  હવે હું એનો મહિમાં સાંભળવા માગું છું.  આપના અમૃત તુલ્ય વચનો સાંભળતા મને સંતોષ થતો નથી.  અર્થાત હરદમ સાંભળ્યા જ કરૂં એમ થાય છે.  સદ્‌ગુરૂ કબીર સાહેબ બોલ્યા હે ધર્મદાસજી તમે જીવોના કલ્યાણ સારૂં આ ઘણો સુંદર પ્રશ્ન કર્યો છે.  ખરેખર પુનમનું મહાત્મય આ ભવસાગરમાંથી પાર ઉતારનારૂં છે.  તેમ નિશ્ચયપૂર્વક સમજો કે આ પુનમ વ્રત બધા પ્રકારના વ્રતોમાં શ્રેષ્ઠ છે.  તેમજ સંસારરૂપ બંધન ને તોડી વ્રત કરનારને મુક્તપદે પહોંચાડનારૂં છે.  હે ધર્મદાસજી કરોડો તીર્થમાં સ્નાન કરવાથી જે પૂર્ણ મળે તેવી રીતે સમગ્ર પૃથ્વીની પરિક્રમા કરવાથી જે કાંઇ લાભ મનુષ્યને મળી શકે છે તે બધા ફળ શુદ્ધ ભાવે એકજવાર પુનમનું વ્રત કરનારને સહેજે પ્રાપ્ત થાય છે.  વળી દેહાંતે તેને મુક્તિ પણ મળી રહે છે.  ખરેખર આ વ્રત ધર્મ અર્થ કામ અને મોક્ષને આપનારૂં છે.  તે સાથે પૂર્ણને આપનારૂં છે.  અને દુઃખ અને દરિદ્રને નાશ કરનારૂં છે.  હે વિષય કુલ ભુષણ આ વ્રત સર્વ પ્રકારની સિદ્ધિઓને આપનારૂં છે.  તેમજ સુકૃત એટલે પૂણ્યના કર્મોથી વૃદ્ધિ કરનારૂં છે.  વળી શુદ્ધ આચરણથી જન્મ મરણને ટાળનારૂં છે.  જો કોઇ સ્ત્રી કોઇએ કર્મના પ્રભાવે વંધ્યા હોય તો અને તે જો મન લગાડી આ વ્રતને કરે તો હે ધર્મદાસજી સહેજે જ કુળનો ઉદ્ધાર કરનાર ભક્તિવાન સુપુત્રને જન્મ આપે છે.  વળી આ વ્રતના પ્રભાવે કરી મહા રોગો જેવાં કે કોઢ વિગેરે તેમજ દરેક પ્રકારના અભિયોગો વિગેરે દૂર થાય છે.  જેવી રીતે પ્રજ્વલીત અગ્નિ લાકડાના ઢગલાને બાળીને ભષ્મ કરે છે.  તેવી રીતે આ વ્રતના પ્રભાવે પાપોનો ઢગ નષ્ટ કરે છે.  ઉપર પ્રમાણે પુનમ વ્રતનો મહીમા સાંભળી ધર્મદાસજી સંશ્યાકુળ થઈ ફરીથી સદ્‌ગુરૂને પુછવા લાગ્યા.  ધર્મદાસજી બોલ્યા હે સ્વામી આવી સર્વ પ્રકારની સિદ્ધિઓ આપનાર આ વ્રત મૃત્યલોક માનવીઓ કેમ કરતા નથી.  સંસારમાં એકાદશી વિગેરે અનેક વ્રતો મનુષ્યો કરે છે.  તો પછી એવું કયું કારણ છે કે પુનમના વ્રત તરફ તેઓ ધ્યાન આપતાં નથી.  હે સદ્‌ગુરૂ મારા મનનો આ સંશય મને વ્યાકુળ બનાવી રહ્યો છે.  તો હે ભવસાગરમાંથી પાર ઉતારનાર દયાળુદાતા સદ્‌ગુરૂ મારી શંકા દુર કરો.  સદ્‌ગુરૂ કબીર સાહેબ બોલ્યા હે ધર્મદાસજી! સાંભળો આ સંસાર ઘણો વિચિત્ર છે.  આ સંસારના લોકો ઘણું કરીને સાચાં માર્ગથી અને ઉલટા રસ્તે એટલે કુમાર્ગે ચાલનારા છે.  જો કે સંસારમાં ઘણા સરળ અને કઠણ વ્રતો છે.  પરંતુ તે બધા આ વ્રતની સોળમી કળાની પણ બરાબર કરી શકે તેમ નથી.  હે ધર્મદાસજી નાના વિદ્ય વિચિત્ર ફળોને આપનારા અનેક વ્રતો આ સંસારમાં છે.  પરંતુ નિવૃતી (મોક્ષ) આપનારા તે બધામાં એકે નથી.  એટલા માટે હે સુકૃત જેમને મોક્ષની ઇચ્છા હોય તો બીજા બધા વ્રતોની આશા છોડી દઇ કેવળ એક પુનેમનું વ્રતજ કરવું જોઇએ.  આ સંસારમાં ચોવીસ અગિયારસો છે અને તેના ફળો પણ ચોવીસ છે.  મુસલમાનોના મઝહબમાં ત્રીસ દિવસનું રોજા નામનું વ્રત છે.  પરંતુ તેનું ફળ પણ અવિનાશી નથી.  કેમકે તે પણ ફરીથી ગર્ભવાસમાં નાખનારૂં છે, આ સંસારમાં જેવા જેવા ફળની ઈચ્છા હોય છે તેવા તેવા ફળને આપનારા વ્રતનું આચરણ લોકો કરે છે.  પરંતુ હે ધર્મદાસજી મોક્ષ માર્ગને દર્શાવનાર અને એટલેજ દુષ્કરો પુનેમનું વ્રતનો અધિકાર કોઇ વીરલોજ નીકળે છે.  હે ધર્મદાસજી! અને આ માર્ગ તલવારની ધાર સમજો અને જે કોઈ આ વિકટ માર્ગે વળશે, તે જરૂર મુક્તિનો ભાગીદારી બનશે.  હે ધર્મદાસજી પ્રથમારંભમાં અમર પુરૂષ સત્ય પુરૂષે સોળ સુતો ને પેદા કરી તેમને પુનેમ વ્રતનો ઉપદેશ આપ્યો હતો.  વળી આ પુનેમ બધા વ્રતોનુ મુળ છે.  એના સિવાયના બીજા બધા વ્રતો એના ડાળ પાંખડા છે.  વણીક શ્રેષ્ઠ ધર્મદાસજી સદ્‌ગુરૂના ચરણવિંદમાં મસ્તક નમાવી કહેવા લાગ્યા.  ધર્મદાસજી બોલ્યા હે દયાળુ આપને ધન્ય છે તેમજ આપે બતાવેલા વ્રતને પણ ધન્ય છે.  વળી પુનમ વ્રતની આરાધના કરનાર એવા હંસજનોને પણ ધન્ય છે.  હે સદ્‌ગુરૂ સ્ત્રીપુરૂષ બંનેવે એક સાથે વ્રત કરવું જોઇએ કે બંનેમાંથી કોઈ એક જણ વ્રત કરે તો બંનેના વ્રતના ફળની પ્રાપ્તિ થઇ શકે છે.  હે બંદીછોડ સાહેબ આપ ભક્તોના ત્રણે તાપોને નિવારણ કરનારા છો અને પૂર્ણ દયાળુ છો.  એટલા માટે હું આપને આ પુછી રહ્યો છું.  આનો ઉત્તર આપવાને સમર્થ છો.  સદ્‌ગુરૂ સાહેબ બોલ્યા હે ધર્મદાસજી તમે સ્ત્રી પુરૂષે કરવાના વ્રત સંબંધે ઘણોજ ઉત્તમ પ્રશ્ન પુછ્યો છે.  હે સુકૃત એકાગ્ર ચિત્તે સાંભળો હું એનો પણ નિર્ણય તમને કહી સંભળાવું છું.  હે ધર્મદાસજી જે સ્ત્રીને યજ્ઞમાં પુરૂષ ગ્રહણ કરે છે તેમજ પતિની સાથે જેનો સંબંધ છે.  પંચ તથા પરમાત્માને સાક્ષી રાખી જોડવામાં આવે છે એવી સ્ત્રીને પુરૂષનું અર્ધુ અંગ ગણવામાં આવી છે.  અને એટલા માટે એનું વામાગી નામ પાડ્યું છે.  આ સ્થળે યજ્ઞ શબ્દ કરી વિવાહ વીધીનું ગ્રહણ થયેલું છે.  આ સંસારમાં જે સ્ત્રીનુ પાણી ગ્રહણ થયું હોય તેજ પુરૂષની સહધર્મણી કહી શકાય છે.  આ પ્રમાણેની વિવાહીત સ્ત્રી જો પતિવૃતા હોય તો જ્યાં સુધી દેહમાં પ્રાણનો વાસો રહે ત્યાં સુધી પતિદેવની આજ્ઞાનું કદી ઉલંઘન નથી કરતી તેમજ પુરૂષ પણ એવી રીતે એક પતિવૃતને પાળનાર હોય તો બંને દંપતિ કહેવાય છે અને એકબીજાના અર્ધાંગના ગણાય છે.  અર્થાત પુરૂષનુ ડાબુ અંગ, સ્ત્રીનું જમણું અંગ પુરૂષ અંગ તરીકે ઓળખાય છે.  આવા પ્રકારના દંપતિમાંથી કોઇ એક આ ઉત્તમ વ્રતનું પાલન કરશે તો હે ધર્મદાસજી તમે નિશ્ચયપૂર્વક જાણો કે એ વ્રતના તે બંને ભાગીદાર બને છે.  અને તે જો બંને સાથે વ્રત કરે તો પછી તેના પુણ્યની અવધીશી અર્થાત અનંત પુણ્ય થાય છે.  નિશ્ચયપૂર્વક તેઓ સંપતિથી તેમજ સંતતીથી સંયુક્ત બને છે એમાં જરાપણ સંદેહ નથી.  જે સ્ત્રી પુરૂષ અતિથી સેવામાં તત્પન રહી ત્રણે પ્રકારની હિંસાથી દુર રહે છે અર્થાત કોઇ પણ પ્રાણીને પોતાના તરફથી ક્લેશ આપતા નથી તેમજ પ્રાણીમાત્રને પોતાના આત્માસમાન સમજી ઉત્તમ માનવ ધર્મને ધારણ કરે છે.  ભુખ્યાને અન્ન, તરસ્યાને નિર્મળ એટલે પાણી અને વસ્ત્રહીનને સુંદર વસ્ત્ર આપે, શરણાગતની રક્ષા તથા દીનજનો ઉપર પુત્રના સમાન પ્રેમ રાખે છે તેમજ અભ્યાગતનું મધુર વચનો વડે સ્વાગત કરે છે.  હંમેશા સત્યનામ સુમરણ ભજનમાં ધ્યાન મગ્ર રહે છે.  હે ધર્મદાસજી આવાજ ગૃહસ્થાશ્રમી સ્ત્રી પુરૂષ દેહ છોડ્યા પછી જરૂર સત્ય લોકના અધિકારી બને છે.  આ મારો દૃઢ મત છે.  એ સિદ્ધાંત છે.  આ પ્રમાણે સદ્‌ગુરૂ કબીર અને ધની ધર્મદાસ સાહેબના સંવાદનો પૂર્ણિમાં વ્રત કથાનું મહાત્મન તથા દંપતિવૃતનો ફળીઆ નામનો ચોથો અધ્યાય પૂરો થયો.
સદ્‌ગુરૂ દેવકી જય.

અધ્યાય પાંચમો – પારણાવિધિનું વર્ણન
 TC  "-    અધ્યાય પાંચમો – પારણાવિધિનું વર્ણન" વ્રત સંબંધી સંપૂર્ણ નિર્ણય જાણવાની તીવ્ર જીજ્ઞાસા ધરાવનાર શ્રેષ્ઠ બુદ્ધિશાળી બાંધવાગઢ નગરીના સર્વ શ્રેષ્ઠ ધનપતિ ગુરૂ ધની ધર્મદાસજી સાહેબને પુછવા લાગ્યા.  ધર્મદાસજી બોલ્યા હે દયાળુ સ્વામી વ્રતને સારૂં આપે જે પુનેમ બતાવી તે ચૌદશવાળી હોવી જોઇએ કે પૂર્ણચંદ્ર યુક્ત પુનેમ હોવી જોઇએ.  અર્થાત કયા દિવસે પુનેમ હોવી જોઇએ તે કૃપા કરીને નિર્ણય કરી સમજાવો.  સદ્‌ગુરૂ કબીર સાહેબ બોલ્યા ધર્મદાસજી સાંભળો.  વ્રતને માટે કઇ પુનમ ઉત્તમ છે એ સંબંધમાં સત્ય પુરૂષના વચનોનુસાર તેનો નિર્ણય કહી સંભળાવું.  વ્રત સારૂ પડવા યુક્ત પુનેમ નીધ છે, એટલે તજવી અને ચૌદશવાળી પુનેમ ઉત્તમ કરવાવાળી રહેલી છે.  એટલા માટે વ્રત કરનારે પડવાનો ભાગ આવતો હોય તે સર્વથી ત્યાગ કરવો.  જો અર્ધી રાત સુધી પૂર્ણચંદ્રના દિવસે પુનેમ પહોંચતી હોય તો હે ધર્મદાસજી તે દિવસે વિવેકી જનોએ એ પુનેમ વ્રત કરવું.  વ્રત માટે એવો નિર્ણય છે કે શિયાળામાં ઓછામાં ઓછી બત્રીસ ઘડી અને ઊનાળામાં ચાલીશ ઘડી પુનેમ હોવી જોઇએ.  અને બને ત્યાં સુધી પુનેમના વ્રતીએ પુનેમમાં પુજન કરી લેવું જોઇએ.  એ ધ્યાનમાં રાખવું કે પુજનના વખતે પડવાનો વેધ ન થવા પામે અથવા પડવાના ભાગમાં પુજન કદાપી કરવું નહિ.  વળી હે ધર્મદાસજી દિવસનો પહેલો અર્ધો ભાગ એટલે બપોર સુધી ચૌદશ હોય અને બાકીના ભાગમાં પુનેમ હોય તો આ યોગ પુનેમના વ્રત માટે ઘણોજ ઉત્તમ છે, તો પુનેમના દિવસે પુનેમ છોડી તેના આગલા દિવસે એટલે ચૌદશના રોજ વ્રત કરી લેવું, પરંતુ પૂજન તો પુનમ લાગે ત્યારે જ કરવું.  કેમ કે વ્રત કરનારે પુનેમનું  પૂજન તો હંમેશા પુનેમની તિથિમાં જ કરવું ઉચીત છે.  ચૌદશ કે પડવામાં કરવું નહિ.  ધર્મદાસજી બોલ્યા હે દયાળુ સદ્‌ગુરૂ પુનેમનું પૂજન કેવી રીતે કરવું તે હવે બતાવો.  સદ્‌ગુરૂ કબીર સાહેબ બોલ્યા હે ધર્મદાસજી હવે હું પુનેમની પુજન વિધિ બતાવું છું.  જે મન વચન કર્મથી તે પ્રમાણે ચાલનારને મન વંચિત ફળ આપનાર છે.  હે ધર્મદાસજી પ્રથમ સફેદ વસ્ત્રનો ચંદરવો (છતનું કપડું) બાંધવો અને તેની નીચેની જમીન ધોળી માટીથી લીપી નાખવી.  ચંદ્રનો ઉદય થયા પછી પુનમની તીથીમાં વ્રત કરનારે પૂજા વીધી શરૂ કરવી.  લીપેલી જમીન ઉપર સફેદ ચંદરવા નીચે ધઉં કે ચોખાનો સુંદર ચોક પુરવો.  પૂર્વ દિશામાં જળપૂર્ણ કળશ ઉપર પાંચ બત્તીનો દીવો કરવો.  ચંદરવો તથા કળશને આંબા કે આસો પાલવના પાંદડાઓથી સુશોભીત બનાવવો.  પૂજા કરનાર વ્રતીએ ચોકા પર સ્વચ્છ કેળનું પાંદડું મુકવુ તેમજ સારા પાણીદાર પાંચ નાળિયેર કેળનાં પાન ઉપર ગોઠવવા.  વળી ઉત્તમ નાગરવેલના પાન ધોવડાવી મુકવા અને શ્રદ્ધા પુર્વક સવાયાના હિસાબે ઉત્તમ નૈવેધ તૈયાર કરી અષ્ટમેવા તેમજ કદલી (કેળા) ફળની સાથે ચોકમાં મુકવા.  વ્રત કરનારે જે જે ઋતુમાં થતાં સ્વાદિષ્ટ ફળ તથા સુગંધીવાળા પુષ્પો પણ પુજામાં મુકવા.  સારૂં જરૂર મંગાવી ચોકમાં મુકવા જોઇએ.  ગાયના દૂધનું અમીદની એટલે ચરણામૃત બનાવવું.  ગાયના ઘીનો દીવો ચેતાવવો તેમજ સુગંધી યુક્ત ધુપ અગરબત્તી વિગેરે બધી સાધન સામગ્રી તૈયાર કરવી.   પુજનની સઘળી સામગ્રી તૈયાર થયા પછીથી પુનેમ વ્રત કથાના ગ્રંથની સારી રીતે શણગારેલી ગાદી ઉપર સ્થાપના કરવી અને કથા શ્રાવણ માટે, ભક્તો, જ્ઞાતિ, ભાઇઓ તથા કુટુંબીજનોને પ્રેમભાવ સાથે તેડી લાવવા.  નજીકના રહેવાસી સંત મહાત્માઓને આમંત્રણ પૂર્વક તેડાવી તેમને ઉત્તમ આસનો આપવા તેમજ ગુરૂ તથા મહંત સાહેબોને સન્માનપૂર્વક બોલાવી તેમને સ્વચ્છ અને સારી ગાદી બીછાવી પધરાવવા અને ભક્તિ પૂર્વક તેઓના ચરણ કમળો ધોઇ તેમજ હાથપગ ધોઇ નમ્રતાપૂર્વક ચંદન પુષ્પ વિગેરેથી તેઓની પૂજા કરવી અને ત્યાર પછી કથાનો આંરભ કરવા માટે પ્રાર્થના.  હે ધર્મદાસજી એ દિવસે જો ગુરૂ અગર બીજા મહંત સાહેબ કે યોગ્ય સાધુ હાજર ન હોય તો વ્રતીએ પોતે સારા મધુર સ્વરે વિવેચન સાથે વ્રતની કથા કહી સંભળાવવી.  કથાના અંતે મૃદંગ વિગેરે સારા વાજીંત્રોના મધુર સ્વર સાથે સાધકવૃત્તિએ બીજા સતસંગીઓ સહીત મંગળ પૂર્ણિમાસીનો મંગળ વિગેરે શબ્દો ગાવા.  ત્યાર પછીથી ગુરૂ તેમજ પધારેલા સંત મહાત્માઓની યથાવિધી ભેટપૂજા કરવી અને ચરણામૃત લેવું અને અગરબત્તી, કપૂર સાથે ફુલ ચઢાવી બત્તી સળગાવી આરતી ઉતારવી.  જો તે વખતે નાળિયેર મોરી શકે તેવા મહંત પુરૂષ હાજર હોય તો તેમણે નાળિયેર મોરવું, નહિ તો વ્રતીએ પુજાના નાળિયેર મુકી રાખવા અને જ્યારે કોઇ યોગ્ય મહંત પુરૂષ આવી ચઢે ત્યારે મોરાવી લેવા.  બાદમાં શંખ, ઘડિયાળ, નગારૂં વિગેરે વગાડી તેમજ મૃદંગ વિગેરે તાલ ભોગ લગાડવો.  ભોગ શબ્દ સત્ય પુરૂષને નૈવેદ ધરાવવું અને ભોગ લગાવ્યા બાદ વ્રતીએ ગુરૂ સાધુ તેમજ અન્ય સ્વજનોને ભક્તિ ભાવ સાથે વંદન કરી પ્રસાદ વહેંચવો.  આ પ્રમાણે દરેક માસે પુનેમ વ્રતનું આચરણ કરનાર પુરૂષને મન વાંચિત ફળની પ્રાપ્તિ થાય છે.  હે ધર્મદામજી તમે નિશ્ચયપૂર્વક માનશો કે મારૂં વચન કદાપી મીથ્યા હોતુ નથી.  સદ્‌ગુરૂના મુખાર્વિન્દથી ઉપર પ્રમાણેની પુજાવિધિ સાંભળી ધર્મદાસજી હર્ષ યુક્ત થઈ સદ્‌ગુરૂના ચરણ કમળોને નમન કરીને બંને હાથ જોડી કહેવા લાગ્યા.  ધર્મદાસજી બોલ્યા હે બંદીછોડ હવે હું એ પુછવા ઇચ્છું છું કે આ વ્રતના પારણાની વિધિ કેવી રીતે કરવી.  તે કૃપા કરીને કહો.  સદ્‌ગુરૂ કબીર સાહેબ બોલ્યા હે બુદ્ધિશાળી અને ધનવાનોમાં શ્રેષ્ઠ સૃહુત તમે સાંભળો હું મારા પોતાના સત્ય મતને અનુસરી પારણાની વીધી બતાવું છું.  હે ધર્મદાસજી વ્રતના પારણા કરવા માટે દૂધ તથા સાકર મેળવી ચોખાની ખીર બનાવરાવવી.  વળી ઘીમાં પૂરી કરાવવી.  ઉપર પ્રમાણે સાત્વીકતાથી ઉત્તમ વ્યંજનો સાથે ભોજન તૈયાર કરી ભક્તિવાન વ્યક્તિએ બધી સામગ્રી વડે સત્ય પુરૂષને ભોગ લગાવવો.  ઘેર પધારેલા ગુરૂ તેમજ સંત સાધુઓને સર્વ પ્રથમ ભોજન કરાવવું.  પ્રેમથી પ્રસાદ લેવડાવવો અને ત્યાર પછી વ્રતિએ સંતગુરૂનો શીત પ્રસાદ ગ્રહણ કરવો ત્યાર પછી નાગરવેલના પાન વિગેરે ગુરૂ તેમજ સંત મહાત્માઓને આપવા અને પછી પોતે ભોજન માટે આજ્ઞા લેવી.  હે ધર્મદાસજી બુદ્ધિમાન હંસજનોએ ભોજન કરવું જોઇએ અને ચંદ્રલગ્નમાં () ધ્યાન ધરવું જોઇએ.  આ પ્રમાણે હરહંમેશ સત્ય પુરૂષની ભક્તિ તથા ભજન સ્મરણમાં લીન રહેવું.  જો કદાચ ગુરૂ તેમજ સંત મહાત્માઓ કોઈ વખત ન મળે તો કોઇ ગરીબ માણસને ભોજન કરાવવું પરંતુ ચોરની માફક પોતે એકલાએ ભોજન કરવું નહિ.  હે ધર્મદાસજી પાપોના સમુહનો નાશ કરનારી આ પુનમ વ્રતની કથા મેં તમને કહી સંભળાવી તે તમારે ભક્તજનોને જ કહેવી.  જે કોઇ પુરૂષ હરહંમેશ સ્નાનથી પરવારી શુદ્ધ થઇ નિયમ પૂર્વક આ પવિત્ર કથાનો પાઠ કરશે, હે ધર્મદાસજી, તે સુખ પૂર્વક ચોર્યાસી લાખ યોનિઓના સંકટમાંથી બચી જશે.  જો દરરોજ ૧ (એક) બની શકે તો પુનેમના રોજ તો અવશ્ય આનો પાઠ કરવો.  પુનેમના દિવસે જે કોઇ આનો પાઠ કરશે, અગર સાંભળશે કે સંભળાવશે તે શ્રેષ્ઠ પદને પહોંચી શકશે.  હે ધર્મદાસજી પુનેમનું મહાત્મય કેટલું કહીએ એના મહિમાના વિસ્તારનો અંત જ નથી.  જેટલું વર્ણન કરીએ એટલું ઓછું છે એટલા માટે મે થોડામાં વર્ણન કીધું છે.  પુનેમના વ્રત કરી અને તેના પ્રભાવે સત્ય લોકની ચારે બાજુ હંસોની સૂરતી ઉધ્વમુખ થતી જોઈ બ્રહ્માદી દેવ ઘણા આશ્ચર્ય પામતાં હંસોના ગૂણ ગાય છે.  સદ્‌ગુરૂ કબીર સાહેબે કથન કરેલા આ પુનેમ વ્રતને ધન્યવાદ છે કે ઉપાસકો દરેક પ્રકારના યમરાજના પાસામાંથી બચાવીને સીધા સત્ય લોકમાં પહોંચાડે છે.  જેઓએ આ કઠણ વ્રતનું પાલન કર્યું છે તેવા સજ્જનોને ધન્યવાદ છે.  કે જેમણે લોકલાજને ધૂતકારી કાઢી સદ્‌ગુરૂના ચરણ કમળનો આશ્રય ગ્રહણ કર્યો છે.  આ પ્રમાણે સમગ્ર દેવો, ગંધર્વો, કીન્નરો તેમજ દેવર્ષિગણો આ વ્રતનો મહિમા ગાતા રહે છે.  સદ્‌ગુરૂ કબીર સાહેબ કહે છે કે હે ધર્મદાસજી તમે જે વ્રત સંબંધી નિર્ણય પુછ્યો હતો તે મેં તમારો અનુપમ પ્રેમ અને શ્રદ્ધા જોઇ સંપૂર્ણ રીતે કહી સંભળાવ્યો.  આ પ્રમાણે બાંધવાગઢ નગરીમાં સદ્‌ગુરૂ કબીર ધની ધર્મદાસજી સાહેબના વ્રતના નિર્ણય સંબંધમાં જે સવાલ થયો હતો તેને સદ્‌ગુરૂના ચરણ કમળોમાં સારા સ્વાદમાં ભમરાની પેઠે લીન બનેલા સૃકૃત નામના દાસે પોતાના ચરણે સંપૂર્ણ કરી છે.
આ પ્રમાણે સદ્‌ગુરૂ કબીર સાહેબ અને ધની ધર્મદાસજી સાહેબના સંવાદરૂપ પુનેમનાવ્રત કથાનો પારણાવિધિનું વર્ણન સાથેનો પાંચમો અધ્યાય પુરો થયો.
સદ્‌ગુરૂ દેવકી જય.
પુનેમ મહાત્મયકી જય.
કબીર સાહેબકી જય.
પુનેમની કથા સંપૂર્ણ ૐ શ્રી રાધે.
ૐ
	પ્રભાતે ઉઠતા
	 TC  પ્રાર્થના કરાગ્રે વસતે લક્ષ્મી કર મદ્‌ધ્યે સરસ્વતી ।
કર મૂલે તુ ગોવિન્દં પ્રભાતે કર દર્શનમ્ ।।

	ધરતી માતાને
	હે ધરતી માતા તમારી છાતી પર પગ મુકુ
જેથી મને માફ કરજો, ધરતી માતાની જે.
સદા ભવાની સહાય રહો, સનમુખ રહો
ગણેશ પંચદેવ મળી રક્ષા કરો, બ્રહ્મા, વિષ્ણુ, મહેશ.


* * * સવારની પ્રાર્થના * * *
આજ પ્રભાતની વિનંતી મારી નાથ અંતરમાં આપ ધરજો.
આજની જીંદગી રાત સુતા સુધી ચિતડું ચરણની પ્રીત ધરજો.
રહેવું સંસારમાં મનુષ્ય અવતારમાં, જલને કમળની જેમ રાખો.
કરૂ સૌ કર્મને પાળુ મુજ ધર્મને, ફળ તણી આશાથી દૂર રાખો.
સુખી રહુ સુખમાં સુખી રહુ દુઃખમાં, સુખને દુઃખના ભેટ ટાળો.
પાંખમાં રાખીને દુઃખડા કાપીને, જાણે અજાણના પાપ બાળો.
ના હું સંતસંગમાં રાચુએ રંગમાં, અંગમાં ભક્તિના પૂર ભરજો.
ઇચ્છું કલ્યાણ હુ મિત્ર દુશ્મન તણું, જગતનું નાથ કલ્યાણ કરજો.
આંખ છે આંધળી, તુંજ શું નાથ તે છતાં હે હરી લક્ષ દેજો.
દોડતા આવીને પૂનિત સંભાળીને અંતરે નાથ દર્શન દેજો.
* * * સૂતી વખતે * * *
સુતા આજની રાત નાથ, સોપું કાયા પ્રભુ ચરણમાં.
સોપું છું મન, ઇન્દ્રિયો, પ્રભુ તારા ચરણમાં.
કીધા જાણ અજાણ કર્મ દીનતા માફી પ્રભુ આપજો.
નીદ્રામાં પુનિતના સ્વપ્ને ઝાંખી પ્રભુ આપજો.
આંખ મારી ઉધડે ત્યાં નંદલાલા દેખું
 TC  "આંખ મારી ઉધડે ત્યાં નંદલાલા દેખું" આંખ મારી ઉઘડે ત્યાં નંદલાલા દેખું,
  ધન્ય મારુ જીવન કૃપા એની લેખુ.
રામ-કૃષ્ન-રામ-કૃષ્ન(1) રસના ઉચ્ચારે,
  પ્રભુનો(2) આનંદ મારે અંતર આવે.
રામાયણને-ગીતા(3) મારી અંતર આંખો,
  પ્રભુએ આપી છે મને ઉડવાની પાંખો.
પ્રભુનાં(4) ભક્તો છે મારા સગાને સંબંધી,
  તુટી ગ્રંથિ છુટી મારી માયાની બંધી.
પ્રભુનાં વિચારો મારે અઢળક નાણું,
  ગાવુ મારે નિશદિન રામનું(5) ગાણું.
શુદ્ધ ભક્તિ વધે મારી પૂર્ણિમાં જેવી,
  સૌ-સંતો(6) આશિષ સદા દેજો એવી.
ૐ
( 1-બાલ-કૃષ્ન-બાલ-કૃષ્ન, 2-હરિનો, 3-ભાગવતને-ગીતા,
 4-હરિનાં, 5-કનૈયાનું, 6-સંતો-ભક્તો )
થાળ – આજે એકાદશી રે... જમવાને વ્હેલા આવો
( રાગ-કેસ મારે ચાલે રે સાસુજીની હવેરીમાં )
 TC  "આજે એકાદશી રે... જમવાને વ્હેલા આવો" આજે એકાદશી રે... જમવાને વ્હેલા આવો.
વાટડી હું જોઉં રે... જમવાને વ્હેલા આવો.
મોરીયો બનાવ્યો વ્હાલા, ઘીથી વધાર્યો વ્હાલા.
  ઉપર આપું દૂધ રે... જમવાને વ્હેલા આવો.
રાજગરાનો કીધો શીરો, મોરીયાનો કીધો શીરો.
  શીંગોડાનો શીરો રે... જમવાને વ્હેલા આવો.
મગફળીના કીધા લાડુ, તલ સાંકળીના લાડુ.
  બટાટાના શાક રે... જમવાને વ્હેલા આવો.
ભાવથી તો પૂરી કીધી, કાતરી તો જાતે તરી.
  કેળાની તો કઢી રે... જમવાને વ્હેલા આવો.
શીખંડ બનાવ્યો તાજો, કેરીનો તો રસ કાઢ્યો.
  ચેવડો ફરાળી રે... જમવાને વ્હેલા આવો.
બરફીને પેંડા કીધા, ઢેબરા બનાવી દીધાં.
  કરી મેં તો કીધી રે... જમવાને વ્હેલા આવો.
આંઢવો બનાવ્યો આજે, ખમન બનાવ્યા આજે.
  પતરવેલી સાથે રે... જમવાને વ્હેલા આવો.
ૐ
શરણે આવ્યો સ્વામી તમારે
 TC  "શરણે આવ્યો સ્વામી તમારે" શરણે આવ્યો સ્વામી તમારે,
  બીક પછી કોની હમારે, 
  નામ રટુ સાંજ સવારે... બીક...
મનડું મસ્તાન બની ગુણ તારા ગાય છે,
દર્શનને કાજ નાથ મનડું મુંઝાય છે.
  નાવડીને હાંકો કિનારે... બીક...
કનીયા હો રાગ કરી જેમ તેમ બોલે,
અંતરના તાર પ્રેમ ભક્તિથી બોલે.
  પ્રેમ તણો રસ પીધો પાય રે... બીક...
હૈયામાં એક તારા નામનો રણકાર છે,
રોમે રોમે જીવનમાં શોકનો ઝણકાર છે.
  મરજીવા તુંજ હવાલે તુંજ હવાલે... બીક...
શંકર મસ્તાન બની ગુણ તારા ગાય છે,
દર્શનને કાજ નાથ મનડું મુઝાય છે.
  માથે રહ્યો સ્વામી હમારો... બીક...
ૐ
( કનીયા-તેર વર્ણનો એક સમવૃત્ત વર્ણમેળ છંદ,
  મરજીવા-ભવ સાગરમાંથી બચાવનાર )
બાપુ સ્મરણ
 TC  "બાપુ સ્મરણ" એનુ જીવનકાર્ય અખંડ તપો,
  અમ વચ્ચે બાપુ અમર રહો.
એના જીવનમંત્ર સમો ચરખો,
  પ્રભુ ભારતમાં ફરતો જ રહો... (૧)
અમ જીવનમાં, અમ અંતરમાં,
  એની ઉજ્જ્વળ જ્યોત જ્વલંત રહો,
અમ દેશનાં દૈન્ય ને દુર્બળતા,
  એની પાવકઆતમ જ્વાળ દહો!... (૨)
એનો સત્યનો સૂર્ય સદાય તપો,
  અમ પાપ નિરાશાના મેલ દહો,
એના પ્રેમ અહિંસાના પૂર પ્રભો,
  અમ ભારતના સહુ ક્લેશ વહો!... (૩)
એણે જીવતાં રામ સદાય રટયા,
  એ તો રામ વદીને વિદાય થયા,
લઘુ માનવમાં મહિમાં ભરવા,
  નિજ લોહી અશેષ વહાવી ગયા!... (૪)
ૐ
( બાપુ-() ) 
મેંતો જપુ સદા તેરા નામ
 TC  "મેંતો જપુ સદા તેરા નામ" મેંતો જપુ સદા તેરા નામ, સદ્‌ગુરૂ દયા કરો...
  દયા કરો કૃપા કરો, કૃપા કરો રહેમ કરો... મેંતો જપુ...
દ્વાર પે આયા ભક્ત તુમ્હારા, અપને દયાકે ખોલો દ્વાર,
  પૂરણ હો સબ કામ... સદ્‌ગુરૂ દયા...
ભજન કિર્તન ગાવું તેરા, નિશદિન પાવું દર્શન તેરા,
  કૃષ્ણ કૃષ્ણ તેરે નામ... સદ્‌ગુરૂ દયા...
જહાં તહાં દેખું સુરત તેરી, મનમેં બસગઈ મુરત તેરી,
  શરણમેં લેલો મેરે રામ... સદ્‌ગુરૂ દયા...
સાધુ સંતકી સંગત દેના, અપને આપકી રંગત દેના,
  મુજે અપના બનાલો મેરે રામ... સદ્‌ગુરૂ દયા...
મન મંદિરમેં જ્યોત જલાદો, મુજે અપના તુમ રૂપ દિખાદો,
  પહુચાદો નીજ ધામ... સદ્‌ગુરૂ દયા...
ૐ
સદ્‌ગુરુ સંત કબીર પાયે લાગું
 TC  " સદ્‌ગુરુ સંત કબીર પાયે લાગું" સદ્‌ગુરુ સંત કબીર પાયે લાગુંય (ગુરુ મારા) સદ્‌ગુરુ સંત કબીર
અબુધ જીવડો મારો માયામાં ફસાયો,
  લક્ષરે ચોર્યોસી યોનીમાં અટવાયો.
  ઉગારો દીનાનાથ... ગુરુ મારા સદ્‌ગુરુ સંત કબીર...
જોરું છોરું ને ભેરું કોઇ નથી મારું,
  ભજન વિના જીવન એળે ગયું મારું.
  આપો ભક્તિનું જ્ઞાન... ગુરુ મારા સદ્‌ગુરુ સંત કબીર...
જીવન નૈયા મારી ડગમગ ડોલે,
  ભક્તોના સદ્‌ગુરુ કબીર કૃપા કરો.
  ઉતારો ભવજળ પાર... ગુરુ મારા સદ્‌ગુરુ સંત કબીર
ૐ

હરી ૐ
હરી ૐ પૂર્ણ એ છે, પૂર્ણ આ છે,
પૂર્ણથી તો પૂર્ણ ઊગ્યું છે બધું
પૂર્ણ માંથી પૂર્ણ આપી દ્યો ભલે,
શેષ પાછળ પૂર્ણ રહેવાનું સદા.
શાંતિ પાઠ
 TC  "શાંતિ પાઠ" ૐ દ્યૌઃ શાંતિરન્તરિક્ષઃ શાંતિઃ પૃથ્વી
  શાંતિરાપઃ શાંતિરોષધયઃ શાંતિઃ ।
વનસ્પતયઃ શાંતિર્વિશ્વેદેવાઃ શાંતિર્બહ્મ શાંતિઃ
 સર્વ શાંતિઃ શાંતિરેવ શાંતિઃ સા મા શાંતિરેધિ ।।
ૐ શાંતિઃ  ૐ શાંતિઃ  ૐ શાંતિઃ
અર્થઃ  હે ૐ સંજ્ઞાક સર્વવ્યાપી પરમાત્મા, સ્વર્ગમાં શાંતિ હો, અંતરિક્ષ (આકાશ)માં શાંતિ હો, પૃથ્વી પર શાંતિ હો, જળમાં શાંતિ હો, ઔષધમાં શાંતિ હો, વનસ્પતિમાં શાંતિ હો, અગ્નિમાં શાંતિ હો, બ્રહ્મ (સમગ્ર બ્રહ્માંડ)માં શાંતિ હો, સર્વત્ર શાંતિ હો, શાંતિ જ શાંતિ હો, મારી સમીપ શાંતિ જ શાંતિ હો.  હે ૐ સંજ્ઞાક પરમાત્મા, અધિભૌતિક શાંતિ હો, અધિદૈવિક શાંતિ હો, અને અધ્યાત્મિક શાંતિ હો.
ૐ
હે પરમ જગત ગુરૂ દેવ (પ્રાર્થના)
 TC  "હે પરમ જગત ગુરૂ દેવ (પ્રાર્થના)" હે પરમ જગત ગુરૂ દેવ અમે આપને પ્રણામ કરીએ છીએ.  અમારા પ્રણામને સ્વીકારો.  અમે આપને અમારું હૃદય, અમારી ભક્તિ, અમારી ભાવના અર્પણ કરીએ છીએ.  અમે આપને અમારું તન, મન, ધન, દોલત, તંદુરસ્તી, આયુષ્ય અર્પણ કરીએ છીએ.  અમે આપને અમારી વિદ્યા, વિચાર, બુદ્ધિ, આવડત, અક્કલ, હોશિયારી અર્પણ કરીએ છીએ.  અમે આપને અમારી નોકરી, ધંધો, બચત, માલમિલકત, જીવનસાથી (પતિ કે પત્ની), બાળકો, કુટુંબ, નોકર ચાકર, માન, પ્રતિષ્ઠા, અમારી શક્તિ, અમારું બળ, અમારું જે કંઈ છે તે સર્વ આપને અર્પણ કરીએ છીએ.  અમે તમારા શરણે આવ્યા છીએ.  તમે અમને શરણ આપો.  અમને આશિર્વાદ આપો, આશિર્વાદ આપો.  અમારા પર પ્રસન્ન થાઓ, પ્રસન્ન થાઓ.
ૐ
 TC  સુવિચાર સુવિચાર
· સંપીને કામ કરો કંચનના ઢગલા થશે.
· ઉદારતા એ ખાનદાનીની નિશાની છે.
· માયાળુ શબ્દો નકામા જતા નથી.
· કામને જ બોલવા દો, જીભને નહિ.
· શ્રમ અને પ્રેમ એટલે સ્વર્ગ.
· બુરાઇનો બદલો ભલાઈથી વાળો.
· પવિત્ર રહો, દુનિયા પર પ્રેમ રાખો અને પરોપકાર કરો.
· હૃદયની સત્તા આગળ જગતની કોઈ સત્તા કામયાબ થતી નથી.
· શક્તિ પ્રમાણેજ દાન કરો જેથી પસ્તાવાનો વખત ન આવે.
સવિતાબેન ર. ભક્ત
કપુરા, ગુજરાત, ભારત
પ્રકાશક – લક્ષ્મીબેન ર. ભક્ત (ઓરણા) (સમગ્ર પરિવાર વતી)
મુદ્રક – ચંપકલાલ ધી. ભક્ત

